
Concell de Vigo

D2 OLGA ALONSO SUAREZ, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesion extraordinaria e urxente
do 9 de marzo de 2018, adoptou o seguinte acordo:

2. PROXECTO DE CONVENIO DE COLABORACION COA ASOCIACION
SOLIDARIEDADE GALEGA CO POBO SAHARAUI, PARA O DESENVOLVEMENTO DO
PROXECTO DE ACOLLEMENTO FAMILIAR TEMPORAL “VACACIONS EN PAZ 2018".
EXPTE. 150284/301.

Examinadas as actuacions do expediente, visto o informe de fiscalizacién de data 6/03/18,
dase conta do informe-proposta de data 8/03/18 asinado pola xefa do Servizo de Benestar
Social, o xefe de Area de Benestar Social, 0 asesor xuridico adxunto & Xefatura, a
concelelira delegada de Politica Social e o concelleiro delegado de Orzamentos e
Facenda, que di o seguinte:

I. INFORME

I.1. A asociacion «Solidariedade Galega co Pobo Saharaui» ten, entre os seus fins, promover o
entendemento e desenvolvemento dos vinculos de amizade entre o pobo galego e o pobo saha-
raui, auspiciar iniciativas que favorezan o intercambio cultural, social, econdmico e politico entre
ambolos dous pobos e propiciar e desenvolver proxectos de asistencia humanitaria e programas
de cooperacién co pobo saharaui.

I.2. Estes fins materializanse no seu proxecto de acollemento familiar temporal “VACACIONS EN
PAZ", que posibilita 0 desprazamento de nenos e nenas saharauis desde os campamentos de re-
fuxiados de Tindouf & nosa cidade para seren acollidos por parte de familias viguesas durante os
meses de xullo e agosto. Facilitarlles asistencia médica, ofertar unha alternativa de lecer e tempo
libre asi como sensibilizar sobre a situacién do pobo saharaui son algins dos obxectivos que se
pretenden con esta iniciativa.

I.3. Este proxecto desenvilvese desde hai mais de quince anos, amosando unha capacidade de
organizacion e responsabilidade notorias, contando cunha grande experiencia e unha ampla rede
de solidariedade en Vigo. Enténdese que as Administracidons Publicas deben apoiar, na medida
das suas posibilidades, as actitudes solidarias destes cidadans; apoio que se traduce en subven-
cionar o desprazamento destes nenos ata a nosa cidade.

I.4. Para a realizacion de canto antecede, no orzamento de Benestar Social do ano 2018 existe
consignacion de crédito na aplicacion n® 2310.489.00.11 — convenio saharauis-, por un importe de
60.000 €. A subvencion que se propln esta prevista, pois, no orzamento de Benestar Social polo
gue ten a consideracion de subvencion directa (nominativa) segundo o artigo 28 da Lei 38/2003,
do 17 de novembro, xeral de subvencions e 26 da Lei 9/2007, do 13 de xufio, de subvenciéns de
Galicia.

I.5. A méis abondamento, acreditanse razéns de interese publico, social e humanitario para a sta
concesion, motivacidns necesarias, asi mesmo, para utilizar o procedemento de concesion directa
do artigo 19.4 da Lei 9/2007, de subvenciéns de Galicia. A concesién desta subvencion artictlase
mediante un convenio de colaboracién que contempla as prescriciéns que sinala a Base 40 das
de execucién do orzamento: competencias de aplicacion, contraprestaciéon econémica 0s gastos
gue representa a accién a desenvolver, érgano de colaboracién, seguimento da materia convenia-
da, aclaracion de diverxencias, vixencia, etc.

I.6. Tendo en conta as caracteristicas humanitarias do proxecto, enmarcable nas axudas de co-
operacion 6 desenvolvemento, e as necesidades especificas da entidade promotora para levalo a
cabo, obrigada a efectuar o pagamento dos billetes de avion dos/as nenos/as as lifias aéreas alxe-
rianas antes do 30.04.2018, realizarase un pagamento anticipado polo 100% do importe concedi-
do, que se xustifica legalmente na necesidade de acadar unha maior eficacia e eficiencia na xes-
tion dos fondos publicos destinados a cooperacion para o desenvolvemento, tal como se indica na
Disposicion adicional 23, apdo. 2, da L.9/2007 (LSG), que permite arbitrar nas bases reguladoras
da subvencién “sistemas especificos de pagamentos anticipados de ata o 100% da subvencion
concedida”.

I.7. Neste caso, o obxecto de subvencion vai destinada a financiar os gastos do desprazamento,
desde Tindouf ata Vigo, de menores refuxiados do Sahara Occidental; nenos e nenas que sobrevi-
ven nunhas condiciéns de vida moi dificiles, con grandes carencias sanitarias e alimenticias, polo
gue a razdn humanitaria esta suficientemente xustificada.

Polo exposto, xustificase a necesidade e conveniencia de aprobar o Convenio de colaboracion
coa Asociacion «Solidariedade Galega co Pobo Saharaui» para a execucion do proxecto de aco-
llemento familiar temporal “VACACIONS EN PAZ” - 2018.

1.8. Tal como se recolle expresamente na proposta de Convenio coa «Asociacion Solidariedade
galega co Pobo Saharaui» sometida & aprobacién da XGL, a concesion desta subvencién
(nominativa) abeirase tanto na lexislacién sectorial en materia de servizos sociais como na
Disposicion adicional 42 da L.5/2014, do 27 de maio, do Parlamento de Galicia, de medidas
urxentes derivadas da entrada en vigor da LRSAL, na que se indica que as competencias que
deberian asumir a Admén. da CA en materia de servizos sociais «continuaran sendo prestadas
polos municipios mentres non se dean as condicions previstas para 0 seu traspaso na normativa
basica e, en particular, o establecemento do novo sistema de financiamento autonémico e das
facendas locais previsto nela» e que «non se entenderd como exercicio de novas competencias»,
entre outras, a continuidade na prestacion dos servizos xa establecidos e da actividade de
fomento e a formalizacion de convenios de colaboracién de concesion de subvencions (Art. 3.3.).

1.9. O 06.03.2018 a Intervencidn xeral municipal emitiu informe fiscalizando de conformidade o ex-
pediente sempre que con caracter previo 6 sometemento deste & XGL se introducisen no clausu-
lado do Convenio as adaptaciéns procedentes para dar cumprimento 6 disposto no Art. 14.2 da
LPACAP sobre a obrigatoriedade de que entidades como SOGAPS se relacionen electronicamen-
te coas AAPP.

Esas adaptacions foron xa incorporadas 6 texto do Convenio sometido agora a aprobacion da
XGL. En concreto, procedeuse a dar unha nova redaccion as Clausulas oitava e novena, recollen-

do expresamente, tal como indica Intervencion, a necesidade de presentar a conta xustificativa a
través da sé electronica do Concello de Vigo por calquera dos mecanismos de identificacién admi-
tidos nela e de achegar facturas electronicas e/ou copias dixitalizadas compulsadas das facturas
orixinais en papel, reflectindose nunha Taboa todos os gastos acreditados mediante as mesmas.

1.10. Figura tamén xa no expediente electrénico o correspondente documento RC (ref.
301/150284) por importe de 60.000 €, expedido con data 06.03.2018 (Num. Operacion:
201800023357).

I.11. Esta nova proposta substittie & formulada pola Xefatura da Area de Benestar Social en data
05.02.2018 (tramite n° 16), conformada polos Concelleiros delegados das Areas de Politica Social
e Orzamentos e Facenda 0 05.02.2018 e 06.02.2018, respectivamente.

II. PROPOSTA DE ACORDO

En consecuencia, visto o que antecede e a normativa aplicable, proponse & Xunta de Goberno Lo-
cal a adopcién do seguinte,

«ACORDO

PRIMEIRO.- Prestar aprobacion 6 texto do convenio de colaboracion entre a Concelleria de Politi-
ca Social e a «Asociacion Solidariedade Galega co Pobo Saharaui» (CIF G-15924558), para o
desenvolvemento do proxecto de acollemento familiar temporal “Vacacions en paz 2018”, que in-
corpora as modificaciéns/adaptacions indicadas pola Intervencion xeral municipal no seu informe
do 06.03.2018.

SEGUNDO.- Aprobar o gasto de 60.000€ con cargo & aplicacion orzamentaria n® 2310.489.00.11
-Convenio saharauis— do orzamento vixente, destinado a financiar os gastos de desprazamento
de nenos/as saharauis procedentes dos campamentos de refuxiados en Tindouf.

TERCEIRO.- Publicar a subvencién concedida no “Portal da Transparencia e Bo Goberno” do
Concello de Vigo (http://transparencia.vigo.orq) e remitir a informacion precisa & Base de Datos
Nacional de Subvencions (BDNS), na que se debera rexistrar unha “convocatoria instrumental” e
os datos estruturados inmediatamente despois da concesion».

Non obstante, a Xunta de Goberno Local adoptard o acordo que estime mais conveniente para 0s
intereses municipais.

Acordo

A Xunta de Goberno local aproba a proposta contida no precedente informe.

«CONVENIO DE COLABORACION ENTRE O CONCELLO DE VIGO E A ASOCIACION
SOLIDARIEDADE GALEGA CO POBO SAHARAUI PARA O DESENVOLVEMENTO DO PROXECTO
DE ACOLLEMENTO FAMILIAR TEMPORAL “VACACIONS EN PAZ 2018"»

En Vigo, na Casa do Concello, 0 ........cccoeevviiennnnnnn. de 2018

COMPARECEN
Dunha parte,

O Excmo. Sr. Alcalde — Presidente do Concello de Vigo, D. Abel R. Caballero Alvarez, asistido pola Se-
cretaria de Goberno Local, D2. M@ Concepcion Campos Acuiia.

Doutra parte,

D2, Maite Isla Avion, con DNI n°® 35.544.300-P, Presidenta da «Asociacion Solidariedade galega co
Pobo Saharaui» (SOGAPS), CIF n® G-15924558, con sede social na Avda. Gregorio Espino, n° 57,
baixo, de Vigo.

INTERVENEN

D. Abel R. Caballero Alvarez, na sta condicion de Alcalde — Presidente do Excmo. Concello de Vigo,
no exercicio das facultades de representacion atribuidas pola lexislacion de Réxime local (Art. 61.1.a]
da L.5/1997, do 22 de xullo, LALGA, e 124.4.a] da L.7/1985, do 2 de abril, LRBRL).

Da. Maite Isla Avion, actuando en representacion da Asociacion «<SOGAPS», segundo asi resulta da
certificacion do acordo adoptado na slUa Asemblea xeral extraordinaria o 23.12.2013 e dos seus
estatutos, asegurando a comparecente gque tales facultades non lle foron revogadas.

D2. M2 Concepcion Campos Acufia, Secretaria de Goberno Local, 6s meros efectos de asistencia 6 Sr.
Alcalde — Presidente e dacién da fe publica no outorgamento do presente documento.

Os comparecentes, no concepto en que intervefien, recofiécense reciprocamente a lexitimacion e a ca-
pacidade legal necesaria para o outorgamento e formalizacion do presente Convenio e, como antece-
dentes e motivacion deste acordo de vontades,

EXPONEN

I.- Que a Asociacion «<SOGAPS» é unha ONG, inscrita no Rexistro de Asociaciéns da Xunta de Galicia
con numero 2004/007037 que ten entre os seus fins promover o entendemento e desenvolvemento
dos vinculos de amizade entre os Pobos galego e saharaui, auspiciar iniciativas que favorezan o inter-
cambio cultural, social, econémico e politico e propiciar e desenvolver proxectos de asistencia humani-
taria e programas de cooperacion co pobo saharaui.

Il.- Que esta Asociacién ven desenvolvendo co Concello de Vigo desde hai anos un importante labor
coa realizacion do proxecto de acollemento familiar temporal denominado “Vacaciéons en Paz”, que po-
sibilita 0 desprazamento de nenos e nenas saharauis desde os campamentos de refuxiados de Tindouf
(Alxeria) ata a nosa cidade para seren acollidos por parte de familias viguesas durante os meses de
xullo e agosto.

Facilitarlles asistencia médica e alimentacion, evitar a sla estancia nos campamentos durante eses
meses de veran nos que se acadan temperaturas de mais de 50°C no deserto, ofertarlles unha alterna-
tiva de lecer e tempo libre asi como sensibilizar sobre a situacion do Pobo saharaui son algins dos
obxectivos que se pretenden con esta iniciativa.

A Asociacion «SOGAPS» conta co recofiecemento do goberno saharaui para a realizacion deste pro-
xecto, sendo a Unica asociacién autorizada para levalo a cabo en Galicia.

lll.- Que o Concello de Vigo, tendo en conta as razons de tipo humanitario e solidario implicitas neste
proxecto de acollemento familiar temporal, xustifica e considera conveniente a concesién da subven-
cion prevista. Ademais, os datos dispofiibles apuntan a un incremento da demanda de familias acolle-
doras, quedando mesmo familias sen esta posibilidade, polo que se entende que as Administraciéns
publicas deben apoiar, na medida das suas posibilidades, as actitudes solidarias destes cidadans;
apoio que se traduce, no caso concreto, na concesion dunha subvencién que faga posible o despraza-
mento destes nenos e nenas saharauis ata a nosa cidade.

IV.- Que a normativa de réxime local (Art. 25.1 da L.7/1985, do 2 de abril, Reguladora das Bases do
Réxime local — LRBRL e Art. 80.1 da L.5/1997, do 22 de xullo, de Administracién local de Galicia —
LALGA) prevé que 0s municipios, para a Xxestion dos seus intereses e no ambito das suas
competencias, poden promover actividades e prestar os servizos publicos que contriblan a satisfacer
as necesidades e aspiracions da comunidade vecifial, asumindo como competencia propia, entre
outras, a avaliacion e informacién de situaciéns de necesidade social e a atencién inmediata a persoas
en situacién ou risco de exclusion social; servizo declarado obrigatorio para os municipios de
poboacion superior a 20.000 habitantes (Arts. 25.2.e) e 26.1.c) LRBRL, na redaccion dada pola
L.27/2013, do 27 de decembro — LRSAL ).

A teor da reforma introducida pola L.27/2013, do 27 de decembro, de Racionalizacién e Sostibilidade
da Administracién local (LRSAL), a competencia en materia de «prestacién dos servizos sociais, pro-
mocién e reinsercion social» residénciase agora na Admon. autonémica. Asi e todo, a L.5/2014, do 27
de maio, de medidas urxentes derivadas da entrada en vigor da Lei 27/2013, do 27 de decembro, de
racionalizacién e sustentabilidade da Administracion Local, aprobada polo Parlamento de Galicia na
sUa sesion plenaria do 27.05.2014 (DOG n° 102, do 30.05.2014), considera que “non se entenderd
como exercicio de novas competencias”, entre outras, a continuidade na prestacién dos servizos xa
establecidos e da actividade de fomento e a formalizacién de convenios de colaboracion de concesién
de subvencions (Art. 3.3.).

V.- Que a L.13/2008, do 3 de decembro, de servizos sociais de Galicia, atrible competencias 6s
concellos nesta materia e prescribe que os poderes publicos fomentaran no ambito dos servizos
sociais, o desenvolvemento de actuacions solidarias por entidades de iniciativa social sempre que se
axusten 0s requisitos de autorizacion, calidade e complementariedade establecidos na lei e que o
cumprimento dos fins das entidades de iniciativa social promoverase mediante o outorgamento de
subvencions, que se concederan atendendo 0 interese social dos distintos servizos e proxectos, a stia
complementariedade coa oferta publica de servizos sociais, a calidade e 6 caracter innovador das
prestacions de servizos ofertados, & eficiencia no emprego de fondos publicos e & sla adecuacién os
obxectivos fixados pola planificacién autonémica en materia de servizos sociais.

De feito, a propia L.13/2008 posibilita que, sen prexuizo da aplicaciéon ordinaria do réxime aberto de
concorrencia competitiva na xestion das subvenciéns, por razons xustificadas de interese publico
poderanse subscribir convenios singulares con entidades de iniciativa social debidamente autorizadas
para a prestacion de servizos sociais cando por razéns humanitarias ou de emerxencia social, ou ben
cando pola singularidade das caracteristicas da entidade, a especificidade dos servizos que presta ou

a especial vulnerabilidade das persoas usuarias, non sexa posible ou conveniente promover a
concorrencia publica.

VI.- Que a subvencién que se instrumenta mediante este Convenio de colaboracion esta prevista
nominativamente nos orzamentos municipais, polo que ten a consideracién de subvencion directa
segundo o disposto nos Arts. 22.2 e 28 da L.38/2003, xeral de subvencions e 19.4 e 26 da L.9/2007, de
subvenciéns de Galicia e, a mais abondamento, acreditanse razéns de interese publico, social e
humanitario para a sta concesion, en tanto que destinada a cofinanciar os gastos derivados dos
desprazamentos de menores refuxiados do Sahara occidental, nenos e nenas, nados no exilio, que so-
breviven nunhas condiciéns de vida moi dificiles, con grandes carencias sanitarias e alimenticias, nun
contorno de conflito armado e que precisan da axuda externa para sobrevivir.

VIIl.- Que o presente Convenio de colaboracidon contempla as prescriciéons que sinala a Base n° 40 das
de execucion do Orzamento relativas a competencias de aplicacién, contraprestacion econémica 6s
gastos que representa a accion a desenvolver, érgano de colaboracién, seguimento da materia
conveniada, aclaracion de diverxencias, vixencia, etc.

Que en base as precedentes consideracidns e 6 interese social e humanitario que para o Concello de

Vigo representa a actividade da Asociacion «<SOGAPS», as partes intervintes conclien este Convenio

a fin de regular os termos da concesién da precitada subvencion de acordo coas seguintes,
ESTIPULACIONS

PRIMEIRA.- Constitle o obxecto deste Convenio de colaboracién a regulacion dos termos da
concesion da subvencion directa prevista nominativamente nos Orzamentos xerais do Concello de
Vigo a favor da «Asociacion Solidariedade galega co Pobo Saharaui (SOGAPS)» para o desenvolve-
mento do proxecto de acollemento familiar temporal denominado “Vacaciéns en Paz“, que consiste no
traslado a Vigo de nenos e nenas saharauis procedentes dos campamentos de refuxiados en Tindouf
(Alxeria) para pasar dous meses de veran acollidos por familias viguesas. O nimero total de nenos/as
beneficiarios/as estara en funcién do custo do traslado e da cantidade subvencionada.

SEGUNDA.- Para estes efectos, a Asociacion «SOGAPS» comprométese a colaborar coa Concelleria
de Politica Social do Concello de Vigo nese traslado dos menores saharauis desde Alxeria ata Vigo
para pasar o veran acollidos en familias da nosa cidade e, especificamente:

1) Abuscar e seleccionar as posibles familias acolledoras.

2) Aasignar 6s menores as familias seleccionadas, asi como a solicitarlles a documentacion esixi-
da tanto pola Subdireccion do Menor da Xunta de Galicia como pola Subdelegacion do Go-
berno. A Asociacion comprométese tamén a facilitarlle 6 Concello de Vigo o nome, enderezo e
teléfono de contacto das familias acolledoras.

3) A facer un exhaustivo seguimento do traslado dos menores desde Alxeria & nosa cidade, con-
xuntamente coa Delegacion saharaui para Galicia.

4) A asegurarse de que as familias realizan as correspondentes revisions pediatricas 6s menores
por mor do convenio asinado coa Conselleria de Sanidade e seguindo os criterios e parame-
tros marcados pola comisién médica da Asociacion «SOGAPS».

5) A dispor o necesario para subscribir as pdlizas de seguros que garantan a cobertura de todos
0s aspectos da actividade.

6) A cumprir, en xeral, coas obrigas consignadas para as beneficiarias das subvenciéns no artigo
11 da Lei 9/2007, de 13 de xufio, de subvenciéns de Galicia.

7) A someterse as actuacions de comprobacién que estime oportuno efectuar a entidade conce-
dente, cumprindo todas as obrigas en canto a presentacion da Memoria, xustificacion dos gas-
tos e cumprimento de obxectivos.

TERCEIRA.- O Concello de Vigo, pola sua parte, comprométese a conceder directamente 4 Asociacion
«SOGAPS» unha subvencion para o exercicio de 2018 por importe de 60.000€ (SESENTA MIL
EURQS) prevista nominativamente nos seus Orzamentos (aplicacion n° 2310.489.00.11 -convenio
Saharauis ) para a execucién do proxecto de acollemento familiar temporal “Vacaciéns en Paz 2018".

CUARTA.- Tendo en conta as caracteristicas humanitarias do proxecto, enmarcable nas axudas de co-
operacién 6 desenvolvemento, e as necesidades especificas da entidade promotora para levalo a
cabo, obrigada a efectuar o pagamento dos billetes de avién dos/as nenos/as as lifias aéreas alxeria-
nas antes do 30.04.2018, realizarase un pagamento anticipado polo 100% do importe concedido, que
se xustifica legalmente na necesidade de acadar unha maior eficacia e eficiencia na xestién dos fondos
publicos destinados a cooperacion para o desenvolvemento, tal como se indica na Disposicion adicio-
nal 22, apdo. 2, da L.9/2007 (LSG), que permite arbitrar nas bases reguladoras da subvencién “siste-
mas especificos de pagamentos anticipados de ata o 100% da subvencion concedida”.

De acordo co artigo 42 do Real Decreto 887/2006, de 21 de xullo, Regulamento da Lei xeral de sub-
vencions e a propia Disposicion adicional 22, apdo. 2, da LSG, non sera esixible a constitucion de ga-
rantias.

Para poder realizar o pagamento anticipado previsto serd necesario que a entidade presente
previamente unha declaracion responsable de non esté incursa en ningunha das prohibicions e/ou cir-
cunstancias indicadas no Art. 34.4 pfo. 3° da L.38/2003, do 17 de novembro, xeral de subvencions,
como impeditivas para a realizacion de pagamentos anticipados a beneficiarios de subvencions.
QUINTA.- Seran gastos subvencionables os que de xeito indubitado respondan & natureza da
actividade subvencionada e se realicen durante a VIXENCIA do Convenio (2018).

SEXTA.- Esta subvencién serd compatible con calquera outra subvencién ou axuda para a mesma
finalidade procedente de calquera outra Administracién ou de entes publicos ou privados, nacionais, da
Unién Europea ou de organismos internacionais.

Con todo, a beneficiaria deberd comunicar 6 Concello de Vigo a obtenciéon doutras posibles
subvenciéns, axudas, ingresos ou recursos que financien a actividade subvencionada. Esta
comunicacion debera efectuarse no momento en que se cofieza e, en todo caso, con anterioridade a
xustificacion da aplicacion dada 6s fondos recibidos.

En calquera caso, o importe total da subvencién ou subvenciéns non podera superar o da actividade
subvencionada; caso no que se procedera na forma prevista no Art. 34 do RD.887/2006, do 21 de
xullo.

SETIMA.- Se o custo total da actividade subvencionada resultase ser menor que o contemplado para a
concesion da subvencién ou se reducisen na execucion da actividade subvencionada as actuacions ou
elementos previstos como integrantes da mesma, procedera a reducién da subvencion na mesma
proporcion.

A comunicacién destas circunstancias 6 Concello deberd efectuarse no momento en que se cofieza e,
en todo caso, con anterioridade a xustificacion da aplicacién dada és fondos recibidos.

OITAVA.- Para a xustificacion da subvencién a beneficiaria deberd achegar, no prazo de dous (2) me-
ses desde o remate da actividade subvencionada e, en todo caso, antes do 01 de novembro de 2018,
a documentacion que xustifique o cumprimento da finalidade para a que se lle concedeu e a aplicacion
dos fondos recibidos.

A documentacion da conta xustificativa debera achegarse necesariamente a través da sé electréni-
ca do Concello de Vigo (https://sede.vigo.org/lexpedientes/sede/?lang=gal#2) por calquera dos
mecanismos de identificacién admitidos nela e incluir4 unha declaracion das actividades realizadas
e dos gastos efectuados, procedencia e aplicacidon dos fondos propios e, de ser o caso, o importe, pro-
cedencia e aplicacién doutras subvenciéns ou recursos que financiasen tamén a actividade subvencio-
nada.

Asi mesmo, debera presentar unha Memoria de actuacion xustificativa do cumprimento das condiciéns
impostas na concesion da subvencion, con indicacién das actividades realizadas e unha declaracion
responsable do perceptor acreditativa dos seguintes extremos:

- Que os xustificantes acreditativos dos gastos que se presenten se aplicaron a actividade
subvencionada.

- Que foron aboadas 6s seus expedidores ou, no seu caso, 0s titulares do dereito que incorporan.

- Que se atopa 6 corrente das suUas obrigas tributarias e coa Seguridade Social, para os efectos
previstos no artigo 31 da Lei 9/2007, de subvenciéns de Galicia.

NOVENA.- A xustificacion debera facerse con documentos orixinais pola parte subvencionada e con
copias de facturas polo resto do orzamento. Poderase substituir a presentacion de copias de facturas
polo gasto do proxecto ou actividade non subvencionada pola presentacion dun balance que abarque a
totalidade do gasto ou por unha certificacion na que se acredite que o programa ou actividade que foi
obxecto da subvencion foi executado na sla totalidade e o seu custo total (Base 38.4 execucion
orzamentos).

As facturas deberan recoller o numero de CIF, a data, nimero de factura e o IVE. Estes xustificantes
guedaran a disposicién do Concello de Vigo. Non se admitirdn facturas que non relinan as esixencias
previstas na normativa reguladora das obrigas de facturacién (RD.1619/2012, do 30 de novembro).
Nestas facturas computarase o gasto acreditado deducindo o IVE, a non ser que se xustifiqgue a
exencion deste imposto.

Sera esixible a achega de facturas electrénicas e/ou copias dixitalizadas compulsadas das facturas
orixinais en papel, reflectindose nunha Taboa todos os gastos acreditados mediante as mesmas,
indicando o importe que se imputa & subvencién (total/parcial).

DECIMA.- Antes de proceder 6 pagamento da subvencién a beneficiaria debera acreditar estar 6
corrente das sUas obrigas tributarias e coa Seguridade Social e non ser debedora por resolucién de
procedencia de reintegro, o que podera realizar por medio dunha declaracion responsable, 6 abeiro do
Art. 31.7 e) da L.9/2007, de subvenciéns de Galicia.

DECIMO PRIMEIRA.- A axeitada xustificacion da subvencion, a realizacion da actividade
subvencionada e o cumprimento da finalidade que determinou a concesion sera comprobada polos
servizos da Concelleria de Politica Social. O/a responsable técnico/a do Programa emitira informe 6
respecto facendo constar, no seu caso, todas aquelas circunstancias que poidan resultar relevantes en
orde a considerar incumprida ou defectuosamente cumprida a actividade subvencionada.

DECIMO SEGUNDA.- A beneficiaria debera facilitar toda a informacion que lle sexa requirida pola
Concelleria de Politica Social e pola Intervencién xeral municipal, Tribunal de Contas e Consello de
Contas no exercicio das suas funcions de fiscalizacion e control do destino das subvenciéns.

DECIMO TERCEIRA.- Procedera o reintegro das cantidades percibidas e a esixencia de xuros de
mora desde o pagamento da subvencién ata a data na que se acorde a procedencia do reintegro nos
casos do artigo 33 da L.9/2007. Cando o incumprimento da actividade subvencionada se traduza
nunha diminucion significativa désta, traducible a termos econdémicos en funcién do proxecto
presentado e o0 seu presuposto, pero que non implique verdadeiro incumprimento do obxectivo da
subvencién, procederd o reintegro na mesma proporcion. En todo caso procedera o reintegro do
exceso da subvencién sobre o custo da actividade subvencionada.

DECIMO CUARTA.- Como mecanismo de coordinacién e solucién de posibles controversias na sta
aplicacion, constituirase unha Comisién mixta de Seguimento do Convenio que estara composta por
dous representantes da Asociacién «SOGAPS» e dous representantes municipais e presidida pola
Concelleira da Area de Politica Social.

DECIMO QUINTA.- Canto &s infraccions e sanciéns en que poida incorrer a beneficiaria da subvencion
e 6 procedemento para a sUa apreciacién e imposicién, estarase 6 disposto no Titulo IV da L.9/2007,
do 13 de xufio, de subvencions de Galicia e nos preceptos da LRXSP (L.40/2015) e da LPACAP
(L.39/2015) relativos 6 exercicio da potestade sancionadora.

DECIMO SEXTA.- Para o caso de que a entidade beneficiaria da subvencion realice algun tipo de
actividade publicitaria ou de difusién do proxecto subvencionado, debera dar a axeitada publicidade 6
financiamento municipal, previa conformidade da Concelleria de Politica Social.

DECIMO SETIMA.- A beneficiaria queda informada de que que os seus datos e os do seu
representante seran incorporados 0s ficheiros municipais e de que a finalidade da sua recollida é a
instrucidon do procedemento para a concesiéon da subvencion obxecto do presente Convenio, a practica
das publicaciéns, comunicaciéns e notificacions de obrigado cumprimento, o seguemento e
comprobacion da actividade subvencionada e demais actuacions previstas na lei de subvenciéns de
Galicia en orde & conclusion do proceso subvencional, polo que a sta achega é obrigatoria.

Estes datos seran tratados e protexidos de acordo co previsto na LPACAP e na LRXSP e,
especificamente, na L.15/1999, do 13 de decembro, de Proteccién de datos de caracter persoal, sendo
responsable do seu tratamento a Concelleria de Politica Social.

DECIMO OITAVA.- A concesion da subvencion obxecto deste Convenio rexerase pola L.38/2003 do 17
de novembro, xeral de subvenciéns e o RD.887/2006, do 21 de xullo, polo que se aprobou o seu
Regulamento, nos seus preceptos basicos; a lexislacion basica do Estado en materia de réxime local;
a L.9/2007, do 13 de xufio, de subvenciéns de Galicia; os preceptos non bésicos da L.38/2003 e do
RD.887/2006; polos pactos que se contefien neste Convenio; as Bases de Execucién dos vixentes
Orzamentos municipais e as restantes normas de dereito administrativo, e no seu defecto, as normas
de dereito privado.

E en proba de conformidade, as partes asinan o presente documento por duplicado exemplar, no lugar
e data expresados no encabezamento, de todo o que eu, como Secretaria de Goberno Local, dou fe.

E para que asi conste e produza os seus efectos, emito a presente certificaciébn coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo a data da sinatura

dixital.
CCA/me
V.e Pr.

O ALCALDE,
Abel Caballero Alvarez.

